
Äntwert vun der Verdeedegungsministesch op d'parlamentaresch Fro N° 4413 vum 
8. Juli 2026 vum honorabelen Deputéierten Marc Goergen.

1. U wéi enge militäreschen Ausbildungen a Formatioune fir d'Ukrain ass Lëtzebuerg zënter 2022
involvéiert an op wéi enge Plazen?

2. Kann d’Regierung ausschléissen, datt Lëtzebuerg duerch Formatiounen, Logistik, Finanzéierung
oder Personal indirekt d'Zwangsrekrutéierung vun der Ukrain ënnerstëtzt?

3. Ass fir d'Regierung akzeptabel, dass déi ausgebilten Zaldoten oder Militärpersonal, wat vu
lëtzebuergesche Formateuren oder mat lëtzebuergesche Mëttelen ausgebilt gëtt,
zwangsrekrutéiert ass?

En ligne mam Gesetz zu den OMP (Opérations pour le maintien de la paix) vum 27 Juli 1992, 
informéiert d’Regierung reegelméisseg an de relevante Kommissioune vun der Chamber iwwer 
d’Participatioune vun der Lëtzebuerger Arméi u Missiounen am Ausland.  

Esou gouf d’Chamber fir d’lescht den 10. Juni 2026 informéiert dass d’Lëtzebuerger Arméi am Kader 
vun der EU Military Assistance Mission for Ukraine (EUMAM UA) un der Ausbildung vun ukrainesche 
Militär participéiert. Déi Trainingen un deene Lëtzebuerg drun Deel hëlt, fannen ausnamslos an 
Däitschland statt. Et handelt sech heibäi em: 

1. Grondausbildung vun ukrainesche Militär an taktesch Ausbildung vun zukünftege
Militärkaderen;

2. Militäresch Éischthëllefscoursen (souwuel basesch ewéi och fortgeschratten Ausbildung);
3. Ausbildung am Beräich vun der Cyber-Defense (och hei esouwuel basesch ewéi och

fortgeschratten Ausbildung).

Dee ganzen Training gëtt vu Strausberg (Däitschland) aus koordinéiert, wou den Haaptsëtz vum 
“Special Training Command” vun der EUMAM UA ass, a wou d’Lëtzebuerger Arméi och ee Militärposte 
permanent besetzt am Beräich vum “Information Management”. 

D’Lëtzebuerger Regierung participéiert net un der Mobilisatioun vun ukraineschen Truppen, mee 
weist drop hin, dass et net u Lëtzebuerg ass den obligatoresche Wierdéngscht an der Ukraine, deen 
seng demokratesch Legitimitéit huet, a Fro ze stellen, soulaang d’Land säi justifiéierte Kampf géint 
d’illegal Aggressioun vu Russland féiere muss.  

Lëtzebuerg, den 23. Juli 2026. 

D' Verdeedegungsministesch 

 (s.) Yuriko Backes 

